
Kul Raj
Iń do̠ kạnạń kul

Jo̠to̠ kore̠n Raj

Dạbi pe̠re̠ć uṕ tiń

Ona ińaḱ saj.

Oṛaḱ tiń bir gajaṛ re̠

Bir buru aṛe̠ re̠.

To̠rjo̠ma: Adori Tudu

Serma Setoṅ
He̠ṛe̠m setoṅ setaḱ tora

Kajak setoṅ tikin tora

Laṅga setoṅ ạyuṕ bela

Ạyuṕ tora nijhum ńindạ.

 

https://santalstimes.com/2026/02/07/kul-raj/
https://santalstimes.com/2026/02/05/serma-seton%cc%87/


JOBA BAHA
Sakam Hạriạṛ Baha araḱ

Hisit́ hoete likit́ laṛaoḱ,

Talare ḍuriạ onare jhạriạ

Ńamtem kusiḱ am dulạṛiạ.

 

Joba baha araḱ sakam hạriạṛ

Aṛete lilibici ạḍige ḍariạ,

Cando rakaṕ sãote phuṭạḱen jeṅget́

Beret́ toram rạskạḱ juḍạsim beṅget́.

 

Oṛaḱ raca aṛere baṅkhan simạre

Hoṛ doko rạskạḱ baha dare jotonre,

Baṅ do ḍạṅguạ baṅ do bạhu kuṛi

Sut́re bahae do sanam koge lạuṛi.

 

Sona Santal  baha sohrae

Rạskạ joṅbon sãota asrae,

Santal atore jãhã taha,

Tãhe kana joba BAHA.

https://santalstimes.com/2026/02/04/joba-baha/


Doṅ Sereń
Gogoe kiriń ạdiń sereń puthi,

Babae kiriń ạdiń behla banam

Sereń puthiń ńela behla iń banama,

Haere sereń puthi sereń lạgit́

Haere behla banam banam lạgit́.

 

Doṅ Sereń
Buru ren Pajhaṛ hakoe rakaṕkede

Jola ḍhip re,

Hakoe ńelea belaye koyoge

Tikin bela bhor do dayage rag.

https://santalstimes.com/2026/02/02/don%cc%87-seren-15/
https://santalstimes.com/2026/01/31/don%cc%87-seren-14/


GIDRẠ BẠULI
Gam Gam kudum kudum

Okate pusim calaǩkan,

Gurić halaṅiń calaḱ kan

Okrtam pusi  jhuṛi do,

Mĩhũ gecoe lebet́ rạput́ket́

Cedaḱ mĩhũm lebet́ rạput́ket́

Gại geco bae towayet́

Cedaḱ gại bam towayet́,

Ghãs geco baṅ ghasõḱkan

Cedaḱ ghãs bam ghãsoḱkan

Daḱ geco bae daḱet́

Cedaḱ daḱ bam daḱet́

Roṭe geco bako raḱet́

Cedaḱ roṭe bape raḱet́

Ḍuluḍuṅ biň gecoko jiomet́le

Inạge hedoḱ inạge mańjan kĩṛĩyạt́ kõṛyõṭ́.

https://santalstimes.com/2026/01/30/gidra%cc%a3-ba%cc%a3uli/


ALE GAḌA
Ale menaḱ tale nanha gaḍa

Ḍhip rege menaḱ tale jonḍra goḍa,

Jaoge joḱ tale bhonḍa bhonḍa

Jonḍra khonma lạṭu jonḍra khanḍa.

 

Setoṅ din heć tora daḱma komoḱ

Jhinuk rokoć saṕ lạgit́ ạḍi jomok,

Hako hõko ńamok kana huḍiń maraṅ

Menkhan cekam pheḍoḱ ạḍige daṛaṅ

 

Laha tema tahẽ kana merom gupi

Ńel koam kõḱ kisni gunḍri lipi,

Gupi koṛa gại merom bạgi kate

Cẽṛẽ koko saṕ koa engot́ omaḱ ate.

 

Gaḍa banar ḍhip ar aṛe kore

Cas edako ạlu beṅgaṛ thore thore,

Nitma bạnuḱ gupi koaḱ tạriạ saḍe

Daḱ lo maraṛ goǩ kate liḍạ laḍe.

 

Cas basre sanam kobon boloyena

https://santalstimes.com/2026/01/29/ale-gad%cc%a3a/


Gaḍa reaḱ laha rup do cabayena,

Ona tege nahaḱ dinma hoṛmo rogte

Jạbun tebon laṅgaḱ kana be aste.

TUṚI BAHA
Setaḱ́ reaḱ marsal re̱ baha phuṭạḱ ena,

Ńele dumur bhãwar ko ko cepeć repeć kana,

Nebetar ma tuṛi baha ńelam juḍạsige

Sạṅgiń khonge jeṅget́ jeṅget́ ńeloḱ ạḍi hạsge.

 

Tuṛi baha dinạm dinem disạ ocolea

Sanam koge parom dinle uihạr ạcur kea,

Amaḱ rupge sanam kole as joṅoḱ kana

Jiwet́ jonom joto dinge sajoḱ reaḱ sana.

 

Am do jemon sanam hoṛem emako kan soaṅ

Sanam koge mone jiwi re rạskạ teko ataṅ,

Amaḱ mõhõk heṛem soge laṅga mone cirgạl

Tạṅgi tãṛãḱ hante nate am ńamme reaḱ purgạl.

 

https://santalstimes.com/2026/01/23/tur%cc%a3i-baha-2/


Dhạrti redo amaḱ din ko ekal khaṭo gea

Enhõ am do sanam hoṛem kusi oco lea,

Ale kohõ am leka hoylen khanle rusik

Dhạrti renko bạ̃s ńamte alereko kusiḱ.

RABAṄ̇ DINAḰ AṚAḰ SAKAM
Rabaṅ dinaḱ beṅgaṛ ạlu

Ar hõ kuṛcạ ṭamaṭu,

Berel mạric kopi baha

Ńamoḱ laha laha.

 

Hotot́ poṭol malhan mulạ

Ńamoḱ kana isi tulạ,

Tuṛi arak ar pẽãj lạl

Bạnuḱ aneć ona akal.

 

Bhạtuạ aṛaḱ cukạḱ khaṭa

Kuḍam rema purại jhaṭa,

Moṭor dạl são bejãe soṛom

Bele kate ma joroṅ joroṅ.

https://santalstimes.com/2026/01/16/raban%cc%87%cc%87-dinak-ar%cc%a3ak-sakam/


 

Buṭ aṛaḱ ar moṭor suṭi

Barge rema borboṭi,

Ramṛa piṭhạ dhạniạ sipi

Motor baha ma horo cupi.

 

Mulạ aṛaḱ gajor salad

Sãote judim bhạrtạ akat́

Jomte baṅem mokoń hodoḱ

Caba lenrem bhabna godoḱ.

 

Gaṅga Gaḍa
Abo disạm gaṅga gaḍa

Daḱ do boeha ńelpe,

Bại bại bạite ạtuḱ kana

One onka geco manwa jion,

Bại bại bạite paromoḱkan.

https://santalstimes.com/2026/01/13/gan%cc%87ga-gad%cc%a3a/

